
Treng du samtale eller høyre eit godt ord?
Kirkens SOS - 22 40 00 40. Døgnopen krisetelefon, gratis.
Andaktstelefonen i Kristiansand – 380 91 700, døgnopen, gratis.
Eller ta kontakt med nokon av oss her i Tokke, sjå telefonnummer nedanfor.

Ansvarleg redaktør: Olav Bjørn Bakken
Formgjeving: Ove Kjell Huvestad.

Gåver til “Kyrkjelyden” 
bankgirokonto 2685 07 06947

Kyrkjekontoret i Tokke 
Tlf 350 77 188  Fax 350 77 052

E-post:
kyrkjekontoret@tokke.kommune.no

kyrkjeverja@tokke.kommune.no
Storvegen 60, 3880  DALEN

Kontoret er ope: 
Tysdag-onsdag-torsdag - kl. 10.00-14.00.

Prostidiakon Eilev Erikstein   - mobiltlf.  911 13 580
Kyrkjeverje Bjørnar Christensen  - mobiltlf.  908 77 188
Organist Robertas Lamsodis   - mobiltlf.  970 97 475
Kyrkjetenar Bjarne Moen   - mobiltlf.  906 18 054
Kyrkjetenar Harald Anundskås   - mobiltlf.  975 27 108

Statusrapport frå trusopplæringsprosjektet frå Stine.

For å starte ein stad så har eg byrja med eit aktivt sam-
arbeid med trusopplæringsutvala i Nissedal, Kviteseid 
og Fyresdal.  Eg har vore med på nokre møte med dei, 
både for å høyre kva dei har/kan, kva som er utfordrin-
gar og kva dei treng hjelp til. I tillegg er eg leiar for 
trusopplæringsutvalet i Vest-Telemark, der eg prøvar 
å samle felles trådar og der kvar kommune skal få ei 
kjensle av å vere del av noko større. Samstundes er mi 
hovudoppgåve å få trusooplæringsplanane skrivne, og 
inn i bispedømmet sitt trusopplæringsprogram. Det er det eg driv med når eg sit 
på kontoret, då skriv eg planar og legg inn alle detaljar for kvart tiltak. Eg har 
diverre ikkje starta det nære samarbeidet med Tokke og Vinje enno, men det vart 
vanskeleg å arbeide nært med alle 5 kommunane på ein gong. Eg kjem nærare 
inn på dei, over nyåret. 
På bispevisitasen vil trusopplæringa  i Vest-Telemark bli presentert, men eg vil 
også inn i ein diskusjon med skuletilsette og kyrkjeleg tilsette, for å drøfte korleis 
kyrkja og skulen kan bruke kvarandre som ressurs.

Foto på framsida: Eilev Erikstein



SMAK AV PILEGRIM 
Pilegrimsvandring høyres så eksotisk ut. Nidaros med historia om Heilage Olav og  
Santiago de Compostela med Apostelen Jakob si grav. Kvart år legg hundre tusen ut på 
vandring i Spania .Muslimane må ei eller annan gong kome seg til Mekka, for verkeleg 
å vera ein god muslim.
Ei pilegrimsvandring handlar om å gå mot noko som ein ser som heilagt. Eg kjenner 
mange fotballfolk som er skjulte pilegrimar. Er ein ivrig Real Madrid fan, vil det vera 
stort å koma til Santiago  de Bernabeu. Ein Liverpool tilhengjar  vil vel heller til Anfield 
Road . Er ein glad i Elvis , vil ein tur til Graceland vera stort, og somme går mot krossen 
i Røldal. Det er det eg har gjort. 
Men djupast sett handlar pilegrimsvandring om å gå mot vårt næraste Gudshus. Høy-
dalsmo, Lårdal, Eidsborg, Kulturhuset, Mo eller Skafså . Eller som konfirmantane i Tokke 
gjorde fyrste laurdagen i september: Gjekk pilegrimsvandring til Skafsåheii fjellkyrkje. 
På kyrkja tok konfirmantlærarar Gunstein Seltveit imot.
Veret var heller dårleg. Men stemninga var god. Konfirmantane fekk ei stutt innføring 
i kva det vil seie å vere pilegrim. Så var det berre å sette det eine beinet framfor det 
andre. Å gå gjev von. Går ein, vil ein leve. Går ein, er det for livet. Om det ikkje var ei 
framtid, ein veg for oss, ville me aldri bry oss om å gå.
Overalt i verda går ein. Mange ber tungt. Kvinner og barn går i timar for å hente vatn 
mange stader.  Flyktningar går og går, mot Tyskland, mot Noreg. På tørre vona går 
folk.
Etter kvart vart det pause og mat, og så fekk dei verdas mest diakonale historie for 
dramatisering. Med eit kvarters øving måtte dei framføre historia om han som fall i 
hendene på røvarar , vart berga  av ein samaritan og Jesu oppmoding til oss alle: Gå av 
stad og gjer likeins. 
Skulle ein vera god pilegrim, måtte ein få seg stav. Så det fekk alle spikke seg ein pile-
grimstav som er eit symbol på at me må ha Jesus å stø oss til. 
Så fekk konfirmantane øve seg i å gå stille i nokre kilometer. Ikkje snakke, men berre 
gå i tankar. Kanskje alt og ingen ting eller: Kva ein tenker ein sit att med etter konfir-
mantåret? Det er fint med slik stille, men også godt å kunne plukke litt blåbær.
Men ein kan ikkje berre vera stille. På kyrkja hadde nokre foreldre ordna til grilling. 
Etter kvart vart det også ein film om Jesus. Heilt til slutt på dagen fekk konfirmantane 
vera med på ein liten pilegrimsliturgi. 
Her fekk me alle legge frå oss ein stein ved altaret. Eit symbol på alt tungt og vanskeleg 
ein går og ber på. Men også få tent eit lys mellom steinane.
For det vert heller aldri så mørkt at Guds lys ikkje skin. Trur det må vera det viktigaste 
konfirmantar skal lære.
Eilev



Arthur Haugen til minne
Det var med stort vemod  vi fekk vite at Arthur Haugen i Austheia døydde den 4. september 
i år. Dersom nokon med rette kan kallast ein bautastein i lokalmiljøet, må det vere Arthur. 
I dødsannonsen stod det: «Du var oss så kjær og så tung å miste». Dette er det mange som 
kan skrive under på. I meir enn ein mannsalder var Arthur sundagsskulelærar i Austheia og 
på Åmdals Verk. Dei som var til stades på Åmdals 
Verk 17. mai i år fekk oppleve ein rørt Arthur. Då 
vart han beden om å kome opp på senen for å ta 
i mot hyllest av alle dei som hadde hatt han som 
sundagsskulelærar. Senen vart heilt full då tidlegare 
sundagsskulelevar også kom opp for å synge ein av 
songane som ofte vart nytta på sundagsskulen: «Min 
båt er så liten, og havet så stort, men Jesus har grepet 
min hånd. Når han styrer båten, så går det så bra, på 
veien til himmelens land.» 
Arthur og kona Hjørdis har vore trufaste deltakarar 
når det har vore møte på Torshaug bedehus. Her har 
Arthur med trekkspelet akkompagnert til songane. 
Det er kanskje som ei berande kraft i Krosslimusik-
ken mange vil hugse Arthur. Krosslimusikken har 
blitt eit omgrep både i og utanfor Austheia. Med sin 
friske musikk og forkynnande tekster har dei formidla den glade bodskapen, ikkje bare på 
Torhaug bedehus, men mange andre stader i Vest-Telemark. Krosslimusikken har vore eit 
fast innslag ved pleie- og omsorgssentra i Tokke og i Fyresdal.  Det er eit stort tap for dei 
andre deltakarane i Krosslimusikken at Arthur med trekkspelet og sin lune veremåte ikkje 
lenger er blant dei. Vi håpar likevel at Krosslimusikken vil halde fram i tida framover.
Underteikna var til stades på Tokke pleie- og omsorgssenter i slutten av august i år. Det var 
snakk om å lage eit innlegg i Kyrkjelyden om Krosslimusikken. Det vart tatt bilete, men 
intervjuet skulle gå føre seg på Torshaug bedehus. Det får kome ved eit seinare høve.
Vi vil minnast Arthur med glede, og lyser fred over hans minne.
Gunstein

Krosslimusikken er frå venstre: Ingebjørg Straumsnes, Bjørg Skåli, Bjørg Melås, Olav T. Midtgarden 
og Arthur Haugen.



Fjellkyrkjetreff i Skafsåheii Fjellkyrkje sundag 21. juni
Det er alltid moro å ynskje gamle kjente velkomen til Fjellkyrkja. Denne gongen var det to som 
vaks opp på Åmdals Verk, Håvar Lie Nilsen, som i dag kallar seg pater Håvard Simon Nilsen, 

og systera Anne Margaret. Ho 
hadde med seg ektemannen 
Trygve og venen Tov. Hå-
var er nå dominikanarmunk 
inne i Oslo, og både han og 
systera har blitt katolikkar. 
Håvar utdnna seg fyrst til 
landskapsarkitekt, men det 
ville seg slik at han etter ei 
lang tenkepause vart munk, 

og er i dag ein svært profilert katolikk som ofte er i ulike media.  Gudstenesta vart leia av kyr-
kjeverja vår, Bjørnar Christensen, medan Håvard heldt preika. Det som blant anna er særmerkt 
for katolske messer, er dei korte preikene, og Håvard gjorde ikkje noko unntak frå den regelen. 
Men det kan ofte vere bra!
Etter matøkta underheldt dei fire tilreisande med vakker musikk og song, ja, Håvar prøvde 
seg med hell på stevet «Langt inn på ville heii» av Johannes Bakken. Fleire av dei som kjente 
Håvar og Anne Margaret frå då dei budde i Tokke hadde møtt fram for å helse på dei. I tillegg 
var det barnedåp i kyrkja denne dagen då Odin til Inger Marie Andersen og Olav Heimdal vart 
døypt. Olav var næraste nabo til Håvar og Anne Margaret på Åmdals Verk. Det sette ein ekstra 
spiss på dagen.

Konsert med Dag Arne Saltnes i Fjellkyrkja
Åge Samuelsen, Jim Reeves og Chet Atkins 
vart minna i Fjellkyrkja fredag den 25. sep-
tember. Ei salig blanding, vil mange seie, men 
faktum er at dei hadde mykje til felles. Chet 
Atkins var han som oppdaga Jim Reeves. Chet 
Atkins var ein kløpper på steel gitar, og det var 
sanneleg broder Åge også. Både Jim Reeves og 
Åge Samuelsen var inspirerte av gospel musik-
ken.  Dag Arne formidla songen og musikken 
til desse tre herrar på ein framifrå måte. Han 
song kjente og litt mindre kjente songar som 

Åge Samuelsen har dikta og sett musikk til. Halvor Draugedalen kunne fortelje at 3 vers av «O 
Jesus du som fyller alt i alle» vart til då han i 1947 vitja foreldra til Halvor på Uppikos i Skafså. 
Då var Halvor 13 år, og låg på same soveromet som Åge. 
Det vart ei fin og stemningsfull samling der Dag Arne mellom songane understreka at broder 
Åge var eit reiskap i Guds hage. Åges live var full av oppturar og nedturar, og slik sett kunne 
han vere eit symbol på at Gud kan bruke oss alle, sjølv om liva våre ikkje alltid er perfekte. Og 
kven er eigentleg det? 



UTDRAG FRÅ ÅRSMELDING FOR KYRKJA I TOKKE 2014
1. KYRKJELEG FELLESRÅD
Kyrkjeleg fellesråd utfører administrative oppgåver på vegne av sokna og tek vare på sokna 
sine interesser i høve til kommunen. Kyrkjeleg fellesråd er ansvarleg for drift og vedlikehald 
av kyrkjer og kyrkjegardar og har arbeidsgjevaransvar for dei som vert lønna over fellesrådet 
sitt budsjett. Fellesråd for perioden 2011 – 2015:
Olav Bjørn Bakken, HL sokneråd – leiar, Dordi Elise Flom,  EMS sokneråd, nestleiar
Olav Johre EMS, Margareth Grønlid HL, Åste A. Råmunddalen (vald av Tokke kommune-
styre)
Prost Øyvind A. Jørgensen fram til 2. mars, deretter Jarle Bryne.
2. TILSETTE 2014
Kyrkjeverje i 80% stilling; Bjørnar Christensen
Sekretær i 70% stilling; Torunn Oddsen (sjukemeldt fram til 1.9.2014, uførpensjonist)
Vikar; Silje Sordal Knutsen Heggard 
Organist i 50% stilling; Zbigniew Zuchowicz (slutta 30.06.2014)
Organist i 35% stilling; Robertas Lamsodis (saman med Vinje KF 65%)
Prostidiakon i 100% stilling; Eilev Erikstein. Prostidiakonen har eiga årsmelding.
Det har vore ein ustabil prestesituasjon med mange vikarar inne. Dette har gjort det vanskeleg 
med langsiktig planarbeid mellom dei ulike tenestegruppene i staben.
 

3. AKTIVITETEN i 2014
Bladet ”Kyrkjelyden” er ei viktig informasjonskjelde for kyrkja i Tokke, det vart gjeve ut tre 
nummer i 2014. 
Kyrkjene
Sakristiet i Mo kyrkje vart pussa opp våren 2014, og den gamle døypefonten er no lagra på 
Vest-Telemark museum. Planar om å få laga ein høveleg fot til klebersteinfatet i lag med Riks-
antikvaren. 
Rett før jol fekk EMS sokneråd ei gåve til innkjøp av nye salmebøker til Tokke kulturhus.
Ein kopi av det gamle krusifikset i Skafså vart avduka i fjor haust. Altarbiletet vart flytt til nord-
veggen i koret, og krusifikset heng no sentralt over alteret. 
Riksantikvaren har fullført arbeidet med sikring av Eidsborg stavkyrkje i 2014. 
Skafsåheii fjellkyrkje kjøpte ny kyrkjeklokke hausten 2014. EMS sokneråd fekk den vesle stab-
bursklokka til bruk i samband med messefeiring på kulturhuset.
Kyrkjegardane
Det vart leigd inn hjelp i 6 veker til å slå graset på kyrkjegardane. Det var 27 gravferder. 
Steinmuren ved Mo kyrkje er dårleg og bør rivast, men tiltaket er avhengig av kommunal fi-
nansiering. Maskinparken er av høveleg god standard.
Ny gudstenesteforordning
I 2014 vart talet på  gudstenester i Tokke redusert med 14. I tillegg bad biskopen sokneråda 
vurdere å samle seg om ei hovudkyrkje, men Høydalsmo og Lårdal sokneråd bad om at det 
framleis måtte vere gudstenestar i deira kyrkjer som før. HL sokn har no 20 gudstenester og 
EMS sokn 54 gudstenester kvart år. 
EMS sokn har peika på kulturhuset og Eidsborg som hovudkyrkjestader. Kulturhuset nyttast om 
lag annankvar sundag i perioden september – april. Stavkyrkja er stengd for gudstenester (men 
ikkje gravferder) i perioden september – juni, med unnatak av påska. 
Frå og med 01.01.2015 er Vest-Telemark prosti ein del av Øvre-Telemark prosti med sete i  
Seljord. Den framtidige prestetenesta i Tokke/Vinje er til vurdering, og ei tid framover vil det 
vere vikarar som gjer teneste i Tokke.   



Trusopplæring
I 2014 fekk sokna i Vest-Telemark midlar frå Stortinget til trusopplæring. Sokneråda i Fyres-
dal, Nissedal, Kviteseid/Brunkeberg, Kilen, Vrådal, Fjågesund, Høydalsmo/Lårdal, Eidsborg/
Mo/Skafså, Grunge, Vinje/Nesland, Rauland, Møsstrond og Øyfjell vedtok å gå saman om ei 
prosjektstilling fram til juni 2016. Vertsfellesråd er Tokke med kyrkjeverja som føresett. Stine 
Beate Mondal Ljostad vart tilsett  med oppstart 1.februar 2015. Ho skal hjelpe sokna med å 
gjere ferdig dei lokale planane for trusopplæring.
EIDSBORG, MO og SKAFSÅ sokneråd
Soknerådet har i 2014 hatt desse faste medlemmane:
Dagfinn Midtbø som leiar, Astrid Hegglid som nestleiar og skrivar og Alice Haukelidsæter som 
kasserar. Dei faste medlemmene er Dordi Elise Flom, Olav Johre, Tone Vågslid. 
Fyrste varamedlem er Gunner Reindal Øverland. 
Det er i året halde 9 møter og handsama 61 sakar. Gudstenestene i kyrkjene er haldne etter 
oppsett plan, i alt 51 gudstenester i 2014 mot 54 i 2013. Til saman var det 2184 som deltok på 
gudstenester mot 2417 i 2103, det vil sei ein nedgang på 213 personar. Det er då inklusiv guds-
tenester på Dalen. Også frå 2012 til 2103 var det ein nedgang, denne gong 218 mindre. Kyrkja 
og soknerådet har her ei utfordring. 
Andre aktivitetar har ein i ungdomsklubben for born i alderen 10-16 år i Skafså, arbeid for barn 
og unge på Austheii, og ein nystarta torsdagsklubb på Dalen. 
Ved fasteaksjonen vart det samla inn kr 48 307,-, og til Kirkens Nødhjelp kr 9 623.
HØYDALSMO og LÅRDAL sokneråd
Soknerådet har i 2014 hatt desse medlemmene:
Olav Bjørn Bakken (leiar), Margareth Grønlid (nestleiar), John Gunnar Staver (skrivar)
Gunnlaug Aalandslid, Tarjei Forstøy (kasserar), Randi Skarprud. 
Finn Arne Askje, 1.varamedlem
Kyrkjeverja har ført rekneskapen.
Soknerådet har hatt 7 møte og handsama i alt 35 saker.

Lårdal kyrkje mottok ei stor testamentarisk gåve etter Sverre Moen i 2013. Soknerådet   
heldt auksjon på Tvijyva over innbu og lausøyre laurdag 16. august 2014 med godt resultat. 
Advokatkontoret Felland tok seg av det formelle ved salet av eigedomen. Samla gåve er om 
lag kr. 1.250.000,-.
Konfirmantane fekk kvar sin bibel av kyrkjelyden på konfirmasjonsdagen.
Kyrkjelydens årsmøte vart halde 16. februar i Høydalsmo kyrkje.
Vårdugnad på kyrkjegardane vart gjennomført som vanleg i Lårdal og Høydalsmo
Soknerådet har støtta vøling av Lårdals Ark med om lag kr. 50.000,-
Barnearbeid i regi Torsdagsklubben på Elim i Høydalsmo for aldersgruppa 4 år og oppo-
ver.

4. ØKONOMI 2014
Rekneskapet for 2014 syner eit overskot på drift fellesrådet med kr 134 016,-. 
Disponible driftsmidlar på bok pr 01.01.2015 er kr 198 747,-. 
Driftsrekneskapet for Fjellkyrkja syner eit overskot på kr 5 146,-, ny balanse kr 19 547,-. In-
vesteringsmidlar kjellar fjellkyrkja pr 01.01.2015 er kr 333 504,-.
Rekneskapet for prostidiakonen: overskot på kr 62 439,- ny balanse kr 637 508,-.
Rekneskapet for trusopplæring: overskot på kr 19 183,-.

Konfirmantleiren 2015
I tidsromet måndag 22. – sundag 28. juni møtte i underkant av 200 konfirmantar frå fleire 
kommunar i Telemark på Gjennestad VGS til konfirmantleir. For Tokke sitt vedkomande 
var det fyrste gongen vi deltok på ein slik leir. Dei andre kommunane: Kviteseid, Sel-
jord, Hjartdal, Sauherad og Notodden hadde i nokre år arrangert leir for konfirmantane. 
I tillegg til konfirmantane hadde vi med oss svært mange unge leiarar som hadde stått 
til konfirmasjon året før eller nokre år før. Sjølvsagt hadde vi mange vaksne leiarar som 
måtte ta hovudansvaret.  

Det vil ta fleire sider å skildre alt som hendte i løpet av dei dagane leiren varte. Det som 
imponerte underteikna var den gode disiplinen som rådde. Ungdomspresten i Seljord, 
Petter Jakobsen, var hovudleiar, og han klarte på meisterleg vis å få alle til å møte presis 
opp til alle måltid (svært god mat) og alle samlingar. Det står det respekt av! Det var 
ei blanding av leik og alvor kvar dag. Alle hadde eit program der dei til ei kvar tid såg 
kva som skulle skje: Frukost, morgonsamling i grupper, fellessamling, lunsj, aktivite-
tar, fellessamling, gruppesamling, middag osv. Kveldane hadde litt ulike opplegg, men 
det var god tid til fotball, volleyball, bordtennis, billjard og andre syslar. Fleire likte å 
vere på roma sine for å spele kort eller høyre på musikk. Her var det noko for ein kvar 
smak. I løpet av veka skulle alle lære 5 ting utanboks: Vår Far, Dei ti boda, Det doble 
kjærleiksbodet, Den vesle bibelen, Truvedkjenninga og Misjonsbodet. Ein del klarte å 
konsentrere seg om å lære dette, men det er heilt sikkert noko vi må repetere i løpet av 
konfirmasjonstida. 
Dei som ynskte det kunne bli med på badetur to gonger til Åsgårdstrand. Dei mest 
modige av deltakarane var ute og dukka seg i sjøen! Underteikna syntest det var mest 
artig å vere med på sandvolleyball, noko eg delte med svært mange andre. Det var til 
tider vanskeleg å avslutte ein kamp av di noko anna skulle skje. Vi var svært heldige 
med veret, så det vart mykje uteaktivitetar. Noko av det som var mest populært, var 



det som vart kalla KonfChallenge der alle konfirmantgruppene skulle tevle i ulike ting 
– ein ting kvar dag.  Her var det både dramatikk og spaning før ein vinnar vart kåra siste 
dagen. Torsdagskvelden var det underhaldning der dei som ville kunne melde seg på 
for å underhalde. Tokke hadde fleire gode innslag. Knut Hallvard Askje mima kjente 
personar, Stine Lundeberg song og ei gruppe dansarar: Caroline Heimdal Andersen, 
Tone Heimdal, Ingrid og Dagmar Dam Lang med Johanne Seltveit som leiar utførte 
ein synkron dans til fengande musikk. Alle som våga seg opp på senen fekk voldsom 
applaus. Tilmed nokre av dei godt vaksne var frampå. Det som var fint med leiren var 
den gode kontakten som vi eldre fekk med dei som var mykje yngre enn oss. Dei unge 
knytte venskapsband på tvers av kommunegrensene. 
Det som kanskje gjorde størst inntrykk på underteikna var gruppesamlingane der unge 
frå ulike kommunar samlast to gonger kvar dag om ulike tema. Her vart det høve til å 
bli betre kjent med kvarandre, og dele tankar om tru og tvil. Svært mange gav uttrykk 
for at dei hadde fått eit heilt anna syn på kva kristendom var, og då i positiv forstand. 
Vil heller ikkje utelate skumringsstunda kl. 22.30 kvar kveld, der vi alle saman møttest 
i møtesalen, sitjande på golvet, med tente ljos, og fekk ei god oppleving av samhald 
og ettertanke før vi skulle gå til sengs. Det skulle vere ro kl. 23.30. Litt uklart om alle 
etterlevde det!
Leiren hadde som motto: «Ønsket og elsket». Dette vart ofte gjentatt under opphaldet. 
Som det stod i leirheftet: «Vi ønsker at konfirmantene skal oppleve at de er ønsket og 
elsket av Gud».
Dette var vår fyrste leir saman med konfirmantane i Tokke, men det vert heilt sikkert 
ikkje den siste!

Helsing ein som ikkje var blant dei heilt yngste - Gunstein



SEIN  PILEGRIMSESONG I VEST-TELEMARK 
Grunna mykje sno på forsommaren vart  det ikkje pilegrimsvandring frå Seljord til 
Røldal i år. Men likevel har det kome pilegrimsgrupper frå Vest-Telemark til Røldal 
også i år. Det er noko med det å gå som gjer ein godt på ulike måtar. Målet er alltid det 
same- kvart einaste år- krusifikset i Røldal.

Å vandre med håp, er ei 
fem dagars vandring frå 
Grunge kyrkje til den gamle 
kyrkja i Røldal. Arrangert 
sidan 2008. Dette er eit breitt 
samarbeid mellom kyrkja og 
psykiatritenesta  i dei seks  
Vest-Telemark kommunane, 
DPS i Seljord og arbeids-
marknadsbedrifta KVITO. 
Her ser vi starten frå Svan-
dalsflaona siste dagen.
Siste dagen var me blitt til seksti stykk som gjekk tre runder rundt Røldal kyrkje. 

Vandring for forandring. 
Pilegrimsvandring for et-
terlatne etter sjølvmord . Her 
gjekk ein frå Haukeliseter 
til Røldal lang vegen over 
Dyrskar. Vart arrangert for 
fjerde gong i år.  Dette er   
eit samarbeid mellom LEVE 
( Landsforeningen for et-
terlatte etter selvmord) og 
RVTS Sør og kyrkja. Her 
var det åtte deltakarar. Her deltok også Bjørgvin biskop Halvor Nordhaug.

Vandring mot fridom: Pilegrimstur for innsette ved Skogsleiren i Fyresdal. To dagars 
vandring. Fem innsette og ein fengselsbetjent. Overnatting i lavo på Haukelifjell.

Vandring for ny meistring er eit samarbeid mellom Øvre Telemark Familievernkontor 
og Prostidiakonen. Vandringa var avslutninga for Sinnemeistringskursa på Notodden 
og Bø. Fem deltakarar var med.
Eilev



 Nye sokneråd i Tokke 2015-2019
Soknerådsvalet blei gjennomført 13. og 14. september 2015, og valresultatet ligg no 
klart.
Eidsborg, Mo og Skafså (EMS) sokn hadde i år 4 valkrinsar.  Det var 258 som røysta 
ved valet, noe som utgjer 22 % av manntalet.
Høydalsmo og Lårdal (HL) sokn hadde i år 2 valkrinsar. Det var 98 som røysta ved 
valet, noe som utgjer 25 % av manntalet. 
Soknerådet si funksjonstid er frå 1. november 2015 – 31. okotber 2019.
 
Medlemmer av nytt sokneråd i Eidsborg, Mo og Skafså sokn:
Nr: Namn:    Talet på røyster: 
1. Elin Reinertsen Erikstein 323 
2. Astrid Bakken Døli  293 
3. Aasa Midtgarden Hagen 292 
4. Åsmund Stenseth  289 
5. Bodil Anita Otterholt  286 
6. Anne Kaasa Seltveit  279 

Varamedlemmer:
Nr: Namn:    Talet på røyster: 
1. Britt EideLio   279 
2. Torhild Sigrunn Trydal Askje 277 
3. Dagny Ellinor Skjelbreid 275 
4. Gry Skålid   270 
5. Finn Ronald Lie  270 
 
Medlemmer av nytt sokneråd i Høydalsmo og Lårdal sokn:
Nr: Namn:    Talet på røyster:
1. Liv Kari Heggtveit  118 
2. Astrid Margareth Grønlid 116 
3. Olav Bjørn Bakken  115 
4. Jon Oddvar Ljosdal  115 
5. Gunnlaug Aasne Aalandslid 109 
6. Marit Skinlo Djuve  108 

Varamedlemmer:
Nr: Namn:    Talet på røyster:
1. Signe Øygarden Tveito 104 
2. Anne-Lise Bakken  102 
3. Gunhild Berit Lofthus  102 
4. Finn Arne Askje  100 
5. Asgerd Sollaug Noraberg 99 



Tevling
Vi har trekt ut heldig vinnar av tevlinga om 
stadnamn i Telemark i siste utgåve av Kyr-
kjelyden: John Georg Utigard frå Byrte. 
Han hadde alle svara rette.  Gratulerer. Det 
var mange som hadde levert svar, og fleire 
hadde alt rett. 

Fasitsvara er: Tokke, Siljan, Kragerø, 
Tinn  (bokstavane for grunnstoffet tinn), 
Hjartdal, Seljord, Portør, Treungen, Notod-
den, Skien, Brevik, Helle, Lifjell, Solum, 
Dalen, Langesund, Øyfjell, Nisser, Totak 
og Eik.
Fleire andre gode og kreative forslag som 
vart godkjent.
Premien er ei konfekteske.

Dugnad på fjellkyrkja
Vi har hatt dugnadar oppe ved Fjellkyrkja i sommar. Fyrst vart den nye kyrkjeklokka 
montert i klokketårnet, deretter var det beising. Det er viktig at bygget vert halde ved 
like.
Den gamle stabbursklokka frå Røros som stod i tårnet, gjer nå teneste i Kulturhuset 
på Dalen.

Frå venstre: Trond Gaastjønn, Andreas Haugholmen, Anne Lise Arneberg, Gunn Hal-
dis Gaastjønn og Gunstein Seltveit. Tarjei Kjestveit tok biletet.



Her skal du finne ut kva byar i Europa som gøymer seg bak rebusane. Du får hjelp av 
plasseringane på kartet. 
Send svara på e-post til gunstein@seltveit.no eller i posten til Gunstein Seltveit, 
Skafsåvegen 705, 3880 Dalen.
Både store og små er velkomne til å sende inn svar. 
Frist for innsending: 1. mars 2016.
Det vert trekt ut ein vinnar som vil få ein premie.

Byar i Europa 



VEDTEKTER FOR GRAVPLASSAR I TOKKE KOMMUNE
Eidsborg, Høydalsmo, Lårdal, Skafså og Mo.
Gjeven i medhald i lov av 7. Juni 1996 nr. 32 om kyrkjegardar, kremasjon og gravferd (gravferdsloven) 
§ 21.
Vedteke Tokke Kyrkjelege fellesråd 19.mars 2015 sak 02/15 og 22.oktober 2015 sak 16/15
Godkjent Agder bispedømmeråd 22.10.2015.

 § 1  GRAVPLASSTILHØYRING
Avlidne personar i kommunen kan gravleggjast på den gravplassen i kommunen som 
ein måtte ønskje, om avlidne ikkje gravleggast i ein annan kommune. Dei som bur 
utanfor kommunen kan få gravplass mot å betale fastsatt avgift vedteken av Tokke 
kyrkjelege fellesråd.
 
§ 2  FREDINGSTID OG FESTETID
Fredingstid for askeurner er 20 år. Fredingstid for kister er 30 år.
Med fredningstid meinest tida frå gravlegging, til mogleg gjenbruk av gravstad.
Festetida er 10 år.

§ 3  FESTE AV GRAV
Feste av ny gravstad kan berre skje i samband med dødsfall. 
Når ny kistegrav vert teken i bruk, er det høve til å feste ei grav ved sida av og etter 
søknad til Tokke kyrkjelege fellesråd, for ei ekstra grav i tillegg når det er bruk for 
det. Desse gravene utgjer da ein gravstad. Den første grava som vert teken i bruk på 
ein ny gravstad er ei fri grav i fredningstida. Ved bruk av ny frigrav som urnegrav kan 
ein ikkje feste grav ved sida av.

Når fredningstida for fri grav eller festetida for ein festa grav er ute, kan gravstaden 
festast for nye 10 år. Når det er gått 60 år etter siste gravlegging, kan festeavtale ikkje 
fornyast utan ved søknad om forlenging til Tokke kyrkjelege fellesråd. I god tid før 
festetida er ute skal festaren varslast. Er festet ikkje fornya innan 6 månader, fell grav-
staden tilbake til gravplassen.

Festaren har rett til å bestemme kven som skal gravleggast i grava og forsyne grava 
med gravminne samt elles rå over han. Festar har plikt til å halde grava i hevd slik at 
gravstaden ikkje er til sjenanse.

Dersom festaren sitt samtykkje ikkje kan innhentast, kan Tokke kyrkjelege fellesråd 
avgjere spørsmålet om gravlegging. 

Festaren pliktar å melde frå om endring av adresse til Tokke kyrkelege fellesråd.

§ 4  GRAV OG GRAVMINNE
Kyrkjetenarane syter for planering og tilsåing av grava etter gravlegging, så snart det 



let seg gjere. Gravminne kan ikkje setjast opp tidlegare enn 6 månader etter gravleg-
ging av kiste. I mellomtida set Tokke kyrkjelege fellesråd opp eit merke med avlidne 
sit namn. Festar av grav er ansvarleg for gravminne.
 
Vi gjer merksam på forskrift om «Lov om gravplasser, kremasjon og gravferd» 
(Gravferdslova) §23 Dimensjonar og § 24 Sikring, om meir utfyllande informasjon 
om storleik og sikring av gravminne på gravplassen. 

På ny festa gravstad set ein opp gravminne i bakkant av den grava som er teken i 
bruk. 

Tokke kyrkjelege fellesråd skal godkjenne gravminne og fundament før det settast 
opp på kyrkjegarden. 

Tokke kyrkjelege fellesråd kan fatte vedtak om eit område av gravplassen eller ein-
skilte graver med gravminne og anna utstyr skal takast vare på for ettertida. Slikt ved-
tak gjerast i samråd med festar. Slikt vedtak kan gjerast om gravminne på eit område 
av gravplassen eller eit gravminne er av ein viss alder, gjer uttrykk for ein interessant 
histore eller er unikt. 

Det er særskilt forbod med all open eld, fakkelboks eller all anna lykter med flamme 
i, på Eidsborg kyrkjegard grunna brannfare. Open eld på dei andre gravplassane er ik-
kje tilrådeleg då kyrkjebygga ikkje er sikra mot brann. Lukka ljosbokser (lykter) skal 
fjernast etter bruk. Det er ikkje tillete med fastmontera lykt eller liknande montert på 
gravminnet. 

Kyrkjetenarane har ikkje ansvaret for å sikre eller rette opp eit gravminne. Fester 
har sjølv ansvaret for slikt. Om gravminnet er usikra eller i fare for andre, vert festar 
kontakta.   

§ 5  PLANTEFELT
Framfor gravminnet er det høve til å opparbeide eit plantefelt i høgd med bakken 
rundt.  Det skal ikkje vere breiare enn breidda på gravminnet. Plantefeltet kan ik-
kje stikke lenger fram enn 60 cm, målt frå bakkanten av gravminnet.  Det kan ikkje 
plantast vokstrar som er høgare enn gravminnet, eller kjem til å vekse høgare enn 
gravminnet, eller veks ut over plantefeltet.

Det er ikkje høve til å bruke faste dekorting, så som blomsterurner, lykter m.v. i plan-
tefeltet.  Lause dekorting skal fjernast etter bruk.

Det er høve til å ramme inn plantefeltet med ein delt natursteinkant som fluktar med 
terrenget rundt. Om slik kantstein hevar seg er det festars ansvar å fjerne kanten eller 



justere denne ned til bakkenivå. Skader på utstyr i samband med gressklipping/snø-
fjerning grunna heva/forskyve kanstein må erstattast av fester.

Frå 01.01.2016 er det ikkje høve til å setje ned blomsterplate/bedplate i staden for 
plantefelt. Dette har ikkje tilbakeverkande kraft. 

Det er ikkje høve til å ramme inn grav eller delar av gravstaden med hekk eller dødt 
materiale. 

§ 6  PLANTETILFANG
Plantar, kransar og liknande tilfang som vert nytta ved gravferd eller ved pynting av 
grav og som endar som avfall, skal i sin heilhet vere heilt komposterbart.

§ 7  STELL AV GRAV
Festar av gravstad har rett og plikt til å stelle den grava han har ansvaret for.  Plan-
tefelt som ikkje vert tilplanta og stelt, vert tilsådd av dei tilsette i Tokke kyrkjelege 
fellesråd. Tokke kyrkjelge fellesråd kan syte for stell av grav gjennom eige avtale om 
gravstell.

§ 8  AVTALE OM STELL AV GRAV (gravstellsfond)
Mot innbetaling av ein bestemt sum frå festar eller ansvarleg for frigrav, tek Tokke 
kyrkjeleg fellesråd ansvaret for planting og stell av gravstaden for ein periode (grav-
stellsfond).  
Avtalar om stell av grav vert forvalta av Tokke kyrkjelge fellesråd. Innbetala beløp 
med tillegg av renter skal dekkje utgifter til vanleg planting og stell av gravstaden 
i ein på førehand fastsett periode.  Det skal i kvart einskild høve opprettast særskilt 
avtale.
Avtale om stell av grav kan ikkje opprettast slik at det varar lengre enn  fredningstida 
eller festetida. Om midlane  i løpet av avtaleperioden ikkje rekk til, skal kyrkjeverja 
gje melding til festaren av gravstaden.  Det er da høve til å auke fondet slik at midlane 
rekk tida ut.
Vert fondet ikkje auka, vil stellet av grava avsluttast når midlane er brukte opp.

Dersom det er midlar att av fondet når avtaletida er ute, kan midlane nyttast av kyr-
kjeleg fellesråd til å gjere gravplassen vakrare.  Gravstellsavtalane vert forvalta i eit 
fond, men Tokke kyrkjelege fellesråd fører eige rekneskap for kvar avtale som vert 
revidert årleg. Fellesådet har høve til å rekne gebyr for administrasjon og revisjon av 
fondsmidlane.

§ 9  BÅREROM
Tokke kyrkjelege fellesråd disponerar båreromog dei skal berre nyttast til å ta vare på 
avlidne i tida fram til gravferda. Ingen har tilgjenge til bårerom utan etter løyve.  Lik-



syning og samvær i bårehus kan berre gjerast etter samtykkje frå personen som syter 
for gravferda.

§ 10  NÆRINGSVERKSEMD
Næringsdrivande som ynskjer å drive verksemd i tilnytning til gravplassar i Tokke må 
hente inn løyve frå Tokke kyrkjelege fellesråd på førehand.  Løyve kan tilbakekallast 
om vedkomande eller vedkommendes bedrift ikkje retter seg etter dei reglane som 
gjeld.  Slik verksemd kan berre omfatte montering og vedlikehald av gravminne og 
planting og stell av graver.

Kyrkjetenarane kan ikkje mot godtgjering utføre tenester for private eller næringsdri-
vande knytt til gravplass eller gravferdstenester.  Dei kan heller ikkje engasjere seg i 
sal av varer eller tenester som har med gravplassen å gjere.

Etter avtale med Tokke Tokke kyrkjelege fellesråd kan kyrkjetenar utføre oppretting/
vedlikehald av gravminne mot betaling til Tokke kyrkjelege fellesråd. Arbeidsoppgå-
vene skal vere nedfelte i kyrkjetenarane si arbeidsinnstruks og godtgjering for slikt 
arbeid skal betalast til Tokke kyrkjelege fellesråd. 

§ 11  Ansvar
Tokke kyrkjelege fellesråd er ikkje ansvarleg for skader på graver og gravminner ved 
naturhendingar, hærverl, tjuveri e.a. Tokke kyrkjelege fellesråd er ikkje ansvarleg for 
skader på grav i nærleiken av grav som gravast opp eller att, med mindre det er utvist 
aktlause frå kyrkjetenarane.

§12 Omlegging eller nedlegging av gravplass
Tokke kyrkjelege fellesråd har, om det er naudsynt, høve til å legge om gravplassen 
eller delar av han, slik som oppfylling, eller kartlegging som inneber flytting av grav-
utstyr, utan at slikt arbeid bryt med føresetnadane for feste.
Når ein gravplass eller delar av ein gravplass vert lagt ned kan ingen krevje erstatt-
ning for dei rettane som då fell burt.

§ 13 Diverse 
Freden på gravplassen må ikkje forstyrrast med leik eller støy. Køyring på gravplas-
sen kan kun foregå etter løyve frå kyrkjeverja. Det er ikkje tillete med sykling eller 
lufting av hundar på gravplassen. 

Alt avfall frå stell av grav må fjernast og sorterast. Reiskap/utstyr som tilhøyrer 
gravplassen skal setjast attende på plass etter bruk. Alle som festar/steller ein gravstad 
pliktar å rette seg etter gjeldande lover, føreskrifter og pålegg frå Tokke kyrkjelege 
fellesråd og kyrkjetenarane.



SLEKTERS GANG
DØYPTE
Skafså kyrkje
Truls Hansen Solvang

Høydalsmo kyrkje
Vegard Lund Lofthus
Thea Rinden Rui (døypt Seljord)
Tarjei Rui Nestestog (Døypt Seljord)

Lårdal kyrkje
Jens Lundevall-Bleikelia (døypt Kviteseid)
Aurora Marie Nygard Solheim
Eveline Steen Tveito (Skien)

Eidsborg stavkyrkje
Randi Lund Betten
Frøya Prent-Blomhaug
Andreas Vala Melfald

Mo kyrkje
Elly Utistog

Skafsåheii fjellkyrkje
Odin Andersen Heimdal

Tokke kulturhus
Ludvig Tøndel Solli
Odin Huso-Hovden (Vinje)

VIGDE
Eidsborg stavkyrkje
Guro Helena Bekken og 
Tom Erik Wittingsrud Roberg (Tønsberg)
Synneva Kjellevoll og 
Shane Desmond Nebauer (Skien)
Camilla Vincenza Volpe og 
Øystein Midjås (Skien)
Malin Lundevall og Gunnar André Bleikelia
Helena Elizabeth og Jørn Tjøstolv Gjersund

Skafså kyrkje
Gro Elisabeth Oddsen Nannerud og 
Gunnar André Gundersen (Seljord)

Mo kyrkje
Solbjørg Elise og 
Thor-Einar Nord-Varhaug (Larvik)

Høydalsmo kyrkje
Ann Marie H. Lund og Lars T. Lofthus

DØDE
Mo
Johanne Svanajord
Borghild Vistad
Solveig Austjore
Anne Synnøve Haugehåtveit Gaastjønn
Ingebjørg Haugehåtveit
Gudrid Vistad
Håkon Haugebakk

Eidsborg
Olav Tjønnhaug
Arnfinn Abusland
Gard Skansen Mandt

Skafså
Magnhild Gjelstad  (gravlagt Bø kyrkjegard)
Gerda Fles
Marry Synnøve Neverdalen
Ernst Ove Heimdal
Ågot Gurine Rinden
Ingebjørg Fles
Willy Gustav Frantzen
Elsa Gunhilde Lie Øvrekleiv

Høydalsmo
Bjarne Arnold Høglid
Liv Solveig Aalandslid
Kåre Oftelid
Arne Tho

Lårdal
Marie Sund
Anne Brekka
Ivar Gulseth

Skafså kyrkje
Malu K Lian og 
Håvard Hestedalen (Kristiansund)
Marianne Støyle og Kjetil Rasmussen
Benedikte Cecilie Mæland og 
Halvor Dalane (Tårnåsen)

Hotellhagen, Dalen hotell
Maria Renate Sikko og 
Kim Andre Szwarc (Moss)



GUDSTENESTER I TOKKE OKTOBER 2015 - JUNI 2016
Sundag 18. oktober
Tokke kulturhus kl 11:00

Sundag 25. oktober
Lårdal kyrkje kl 11:00

Sundag 1. nobember
Tokke kulturhus kl 11:00

Sundag 8. november – Inga messe

Sundag 15. november
Høydalsmo kyrkje kl 11:00
Tokke kulturhus kl 16:30

Sundag 22. november
Skafså kyrkje kl 11:00

Sundag 29. november
Tokke kulturhus kl 11:00
Høydalsmo kyrkje kl 19:00

Sundag 6. desember
Mo kyrkje kl 11:00
Skafså kyrkje kl 19:00

Sundag 13. desember
Lårdal kyrkje kl 11:00
Tokke kulturhus kl 16:30

Sundag 20. desember – Inga messe

Torsdag 24. desember
Høydalsmo kyrkje kl 13:00
Lårdal kyrkje kl 14:30
Tokke kulturhus kl 16:00

Fredag 25. desember - 1. joledag
Mo kyrkje kl 11:00

Laurdag 26. desember – 2. joledag
Skafsåheii fjellkyrkje kl 19:00

Sundag 27. desember – Inga messe

Torsdag 31. desember – nyttårseftan
Rauland kyrkje kl 23:15 
Fellesgudstjeneste med Rauland sokn

Sundag 3. januar – Inga messe

Sundag 10. januar – Inga messe

Sundag 17. januar
Lårdal kyrkje kl 11:00

Sundag 24. januar 
Skafså kyrkje kl. 11:00

Sundag 31. januar 
Mo kyrkje kl 11:00

Sundag 7. februar
Tokke kulturhus kl. 11:00

Sundag 14. februar – Inga messe

Sundag 21. februar
Høydalsmo kyrkje kl 11:00
Tokke kulturhus kl. 16:30

Sundag 28. februar
Skafsåheii fjellkyrkje kl 11:00

Sundag 6. mars
Tokke kulturhus kl 11:00

Sundag 13. mars – Inga messe

Sundag 20. mars
Høydalsmo kyrkje kl 11:00
Tokke kulturhus kl. 16:30

Torsdag 24. mars – Skjærtorsdag
Eidsborg stavkyrkje kl 19:00

Fredag 25. mars – Langfredag
Lårdal kyrkje kl. 11:00
Eidsborg stavkyrkje kl 19:00



INFORMASJON
Returadresse:
KYRKJELYDEN
Storvegen 60
3880  DALEN

Laurdag 26. mars – Påskeftan
Eidsborg stavkyrkje kl. 21:00 (Påskenatt)

Sundag 27. mars – 1. påskedag
Eidsborg stavkyrkje kl. 11:00
Skafsåheii fjellkyrkje kl 19:00

Måndag 28. mars – 2. påskedag
Høydalsmo kyrkje kl 11:00

Sundag 3. april
Nesland kyrkje kl 17:00 
(Fellesgudsteneste i prostidiakonatet)

Sundag 10. april – Inga messe

Sundag 17. april
Lårdal kyrkje kl. 11:00
Tokke kulturhus kl 16:30

Sundag 24. april
Mo kyrkje kl 11:00

Sundag 1. mai
Tokke kulturhus kl 11:00

Torsdag 5. mai – Kr.himmelfartsdag
Skafså kyrkje kl 10:30 og 12:30 
(Konfirmasjon)

Laurdag 7. mai
Lårdal kyrkje kl 11:00 (Konfirmasjon)

Sundag 8. mai 
Eidsborg stavkyrkje kl 10:30 og 12:30 
(Konfirmasjon)

Laurdag 14. mai – Pinseftan 
Rui kl 11:00 (Friluftsgudsteneste)

Sundag 15. mai – 1. pinsedag
Lårdal kyrkje kl 11:00

Tydag 17. mai
Tokke kulturhus kl. 10:00
Lårdal kyrkje kl. 11:00
Åmdals Verk samf.hus kl 12:00
Høydalsmo samf. Hus kl 12:45

Laudag 21. mai
Høydalsmo kyrkje kl 11:00 
(Konfirmasjon)

Sundag 22. mai
Mo kyrkje kl 11:00 (Konfirmasjon)

Sundag 29. mai
Skafså kyrkje kl 11:00

Sundag 5. juni
Tokke kulturhus kl. 11:00

Sundag 12. juni – Inga messe

Sundag 19. juni 
Høydalsmo kyrkje kl 11:00

Laurdal 25. juni 
Eidsborg stavkyrkje kl 11:00 
(Pilegrimsmesse)

Sundag 26. juni
Skafsåheii fjellkyrkje kl 11:00 
(Fjellkyrkjestemnet)

Med atterhald om endringar, sjå 
www.kyrkja.tokke.no for oppdatert liste.


